
Иисуус Христос туҥ эдьилҕа иэдэилги

1 Таҥниги импираатэр Август Римскэй импиэрийэ йаwнай

лэwэйнбурэбэпэдаҕа пиэрэпислэ wиэйуолмораw укааслэҥ

(оорчиичэлэҥ) пулгэрэйльэлмэлэ. 2 Таҕи Сирияҕа Квириний лэмльэ

ҥолнудаҕа эльилльэ пиэрэпис ҥолльэн. 3 Пиэрэписхэ сэwлҥинь

көдэ йаwнар титтэ мэдьуолуол куоратпиэнь кэwэйлэльҥи. 4 Иосиф

Давидхат параньэр, Галилея Назареттаҕат Иудеяҕа льэй Вифлеем

ҥодьэ Давид куоратҥининь 5 тудэ мирийэн-мораw Марияньэҥ

кэwэйльэлҥи, тудэҕанэ нимэлэҕа сэwрэлҥинь. Мария олдэ

эдамуодьэл. 6 Вифлеемҕа льиэнурэҥ мэдьуориийуолгин-мораw

чайлэ пэлдаҕа, 7 тудэ эльилльэ Уоҕанэ мэдьуориильэлум.

Молуол-мораw нимэлэ эл нуур тудэ Уоҕанэ сукунэк пиисэллэк,

бараан лөгитиэнубэ саан-хаwархаҕа кудэриэльэлум. 8 Таҥ

лэwуэйнбурэбэҕа бараанлэ wорпэринундьэ иэриичэпэк

льиэнулльэлҥул. 9 Маархадьэҥ таҥ иэриичэпэ киэйиэ пөлчэнмэ

Чамуолэл Моойчэ Ааҥгэлги йэдэйльэлул, таҥунньэ ньаҕа Моойчэ

подьандьий чайлэги лукулэ чайлэсэйльэлум; таҥунҕат иэриичэпул

чаманэҥ чаwричиильэлҥи. 10 Аанҥэл титтинь монлэнь: «Эл

иҥиэльэҥик! Көдэҥодьэрукунҥинь йаwнэйдинь уоруодьэ

чамуотэгиий пуҥуолтэгэ амучэ мөрдьэги ньиэдьилҥинь кэлуйэҥ! 11

Курильииҥик: туҥ чайлэҕа Давид куораттэҕа Көдэн-Эдьитиичэк

мэдьуолэл! Тудэл тидэҕ тит маануйуол Христос ҕодьэ Чамуолэл

Моойчэлэҕ. 12 Бараан лөгитиэнубэ саан-хаwархаҕа сукунҕа

пиируолдэҥ льэтэй, таҥуллэк таҥ Уо тит нуутэмк». 13 Ин таат

мондатҕа, Аанҥэл wаль пурэт Хуруул wиэн Аанҥэлпэги йэдэйрэҥ,

Хойлэ өндэринаальэлҥа, мондэҥ: 14 «Хуруулҥинь-Хойлҥинь

чамачамариил ҥолҕан! Лукулҕа — Тудэ амудьиимэ чиидаҕа

сугудьэпэги лиwумуҕан!» 15 Тадаат, Аанҥэлпэ хуруулҥинь



пэнгэйльэлҥудаҕа, иэриичэпул монльэлҥи: «Вифлеемҥинь

кэwэчэли, нэмэ-хуодэ курчиийуолги йэwчэҕа, Чамуолэл Моойчэ

нэмэлэ оондьэйуолги мөриичэҕа». 16 Хадьир амдур көткэйрэлэк

Марияньэй Иосифханэ тадаатэ эйк-угунэн бараан лөгитиэнубэ

саан-хаwархаҕа сукунҕа пиируодьэ Уолэ мэ нуульэлҕа. 17 Хадьир

тидэҕ Аанҕэл туҕ Уолэ ньиэдьийуоддаҕанэ йаwнуо мэ пундульэлҥа.

18 Таҥунҕанэ мөрильэлдьэ чии йаwнар чаманэҥ маалайльэлҥи. 19

Мария олдэ таҥ аруупэҕанэ йаwнэччуо тудэ сугудьэҕа панчирэлэк,

чуҥдэ ҥориинаальэлум. 20 Иэриичэпэ ҥолдэ йаwнар тидэҥ

ньиэдьийуолэк курчиилдаҕанэ титтэ йуодиилэк йуор, титтэ унумэлэк

мөрир, Хойлэ өндэрирэҥ лайҕудэҥ мэ пэнгэйльэлҥи.


